
	ՀՀ ֆինանսների նախարարություն (24.12.2019թ. №01/3-3/21341-2019)
	Նախագծով առաջարկվում է Բարձրավոլտ էլեկտրացանցեր ՓԲԸ-ին (այսուհետ՝ Ընկերություն) ազատել 2018թ. գործունեության արդյունքներով հաշվարկված` 2019թ. պետական բյուջե վճարման ենթակա 1,240.6 մլն դրամ շահութաբաժնի վճարման պարտավորությունից և այդ գումարի չափով, բաժնետոմսերի անվանական արժեքի մեծացման միջոցով, օրենսդրությամբ սահմանված կարգով ավելացնել Ընկերության կանոնադրական կապիտալը: Այդ առումով, հարկ է նշել, որ տարիներ շարունակ, երբ Ընկերության գործունեության արդյունքներով շահույթ է առաջանում և, ըստ այդմ՝ ձևավորվում շահութաբաժնի հաշվարկման բազա, միևնույն հիմնավորումներով միշտ բարձրացվում է Ընկերությանը շահութաբաժնի պարտավորության կատարումից ազատելու հարց: Այսպես, համանման իրավիճակներ են եղել դեռևս 2004թ., 2005թ., 2007թ., ինչպես նաև 2016-2017թթ. գործունեության արդյունքներն ամփոփելիս (մյուս տարիներին Ընկերությունը հիմնականում գործել է վնասով), ի հետևանք ինչի այդ ընթացքում ՀՀ պետական բյուջե չի վճարվել ընդհանուր առմամբ շուրջ 3.0 մլրդ դրամ շահութաբաժնի գումար՝ նույն չափով ավելացնելով Ընկերության կանոնադրական կապիտալը: Հարկ է նաև նշել, որ տարբեր տարիներին Ընկերությանը շահութաբաժինների վճարումից ազատելու համար գրեթե միշտ ներկայացվել են միևնույն հիմնավորումները՝ կապված արտարժույթի փոխարժեքների տարբերության և ներգրավված վարկերի սպասարկման վճարների հետ։ Այսպես, 2018թ. գործունեության արդյունքում (ինչպես նշված է նաև Նախագծին կից տեղեկանքում), օրինակ, Ընկերության շահութաբաժնի պարտավորության (1,240.6 մլն դրամ) առաջացումը պայմանավորվում է 1,554.5 մլն դրամ՝ արտարժույթի և արտարժույթով արտահայտված այլ ակտիվների և պարտավորությունների վերագնահատման դրական արդյունքով (դրան համապատասխան շահութաբաժնի գումարը՝ շուրջ 777.2 մլն դրամ), ինչպես նաև էլեկտրաէներգիայի հաղորդման ծառայության մատուցման սակագնով՝ Ընկերության ներգրաված վարկերի գծով 2018թ. ընթացքում փաստացի ստացված և ծախսված գումարների դրական տարբերությամբ, որը կազմում է 1,186.4 մլն դրամ (շահութաբաժնի գումարը՝ 474.6 մլն դրամ)։ Վերջինս, որպես լրացուցիչ դրամական միջոցներ, Ընկերությունը կուտակել է ՀՀ հանրային ծառայությունները կարգավորող հանձնաժողովի 27.12.2017թ. N581-Ա որոշման 2-րդ կետով սահմանված և սակագների հաշվարկում ներառված՝ ՀՀ կառավարությունից կամ Կառավարության երաշխիքով ստացված արտոնյալ վարկերի սպասարկումը հետագայում ապահովելու նպատակով բացված համապատասխան հաշվեհամարին։
Այսպիսով, Ընկերության տարբեր տարիների գործունեության արդյունքներով հաշվարկված և ՀՀ պետական բյուջե վճարման ենթակա շահութաբաժնի վճարման պարտավորություններից նրան ազատելու առնչությամբ կարծես պատկերը տարեցտարի շարունակ կրկնվում է, ինչի առնչությամբ գտնում են, որ խնդրին անհրաժեշտ է տալ համապարփակ լուծում։ Մասնավորապես, հաշվի առնելով այն հանգամանքը, որ վերը նշված վարկերի սպասարկման և մարման ծախսերն Ընկերության կողմից մատուցվող՝ էլեկտրաէներգիայի հաղորդման ծառայության սակագնի հաշվարկում հետագա տարիներին այլևս չեն ներառվելու, ինչպես նաև ելնելով հաջորդ ժամանակաշրջաններում վարկային պարտավորությունների կատարումն ապահովելու ուղղությամբ Ընկերության կարողությունները չսահմանափակելու և նրա բնականոն գործունեությունն անխաթար շարունակելու անհրաժեշտությունից՝ ՀՀ ֆինանսների նախարարությունն առարկություն չունի վերոնշյալ եկամտի (փաստացի ստացված և ծախսված գումարների դրական տարբերության) մասով ՀՀ պետական բյուջե վճարման ենթակա շահութաբաժնի չափով ՀՀ պետական բյուջե վճարման ենթակա շահութաբաժնի ընդհանուր մեծությունը նվազեցնելու հանգամանքի առնչությամբ՝ նույն չափով Ընկերության կանոնադրական կապիտալն ավելացնելու պայմանով:
Վերը նշվածը հաշվի առնելով՝ առաջարկում են ՀՀ կառավարության որոշմամբ, որպես Ընկերության հիմնադրի և միակ բաժնետիրոջ, Ընկերութան համար ՀՀ հանրային ծառայությունները կարգավորող հանձնաժողովի վերոհիշյալ որոշման համաձայն սահմանված և էլեկտրաէներգիայի հաղորդման ծառայության մատուցման սակագնում ներառված՝ ՀՀ կառավարությունից կամ Կառավարության երաշխիքով ստացված արտոնյալ վարկերը 2019-2020թթ. (և/կամ հաջորդ տարիների ընթացքում՝ մինչև վարկային ծրագրի ավարտը) մարելու և սպասարկելու համար նախատեսված մասով տվյալ վարկային ծրագրի գործողության ժամկետի ընթացքում փաստացի ստացված և ծախսված գումարների դրական տարբերության չափով նվազեցնել շահութաբաժնի հաշվարկման բազան:
	      Ընկերությունը 2015-2017թթ. գործունեության արդյունքներով ՀՀ պետական բյուջե է վճարել պետական մասնակցությամբ ընկերությունների շրջանում նախադեպը չունեցող 1 111 709,0 հազար դրամ շահութաբաժին, ընդ որում՝ 2015թ.-33 278,0 հազար ՀՀ դրամ, 2016թ. - 915 061,0 հազար ՀՀ դրամ, 2017թ. - 163 370,0 հազար ՀՀ դրամ:
    Նաև ուշադրության է արժանի այն հանգամանքը, որ չնայած  էլեկտրաէներգիայի հաղորդման ծառայության մատուցման սակագներով շահութահարկի վճարման համար գումարներ չեն նախատեսվում, այնուամենայնիվ Ընկերությունում 2015-2019թթ. գործունեության արդյունքում առաջացրել և ՀՀ պետական բյուջե է վճարվել 2 888,9 մլն դրամ շահութահարկ, ընդ որում՝ 2015թ. – 197,7 մլն դրամ, 2016թ. – 69,4 մլն դրամ, 2017թ. – 1 537,0 մլն դրամ, 2018թ. – 1 084,8 մլն դրամ:















































Ներկայացված առաջարկությունն ընդունելի է: Սակայն հաշվի առնելով այն հանգամանքը, որ այն շահութաբաժինների առաջացման և վճարման հետ կապված խնդիրները լուծում է մասնակի, իսկ նման խնդիրներ Ընկերությունում կառաջանան առաջիկա տարինների ընթացքում ևս, առաջարկվում է այս հարցին անդրադառնալ ներկայացված որոշման ընդունումից հետո:

	
	
	Ինչ վերաբերում է արտարժույթի և արտարժույթով արտահայտված այլ ակտիվների և պարտավորությունների վերագնահատումից առաջացած արդյունքի (դրական տարբերության) մասով ՀՀ պետական բյուջե վճարման ենթակա շահութաբաժնի չափը ՀՀ պետական բյուջե վճարման ենթակա շահութաբաժնի ընդհանուր մեծությունից նվազեցնելու հարցին, ապա դրա առնչությամբ մեր դիրքորոշումը մնում է անփոփոխ, քանի որ թեև արտարժույթի և արտարժույթով արտահայտված այլ ակտիվների և պարտավորությունների վերագնահատումից առաջացած արդյունքն, ըստ էության, չի առաջացնում դրամական հոսքեր, այդուհանդերձ, Արտարժույթի փոխարժեքի փոփոխությունների հետևանքները ՀՀՄՍ 21-ի     28-րդ հոդվածի համաձայն` փոխարժեքային տարբերությունները, որոնք առաջանում են դրամային հոդվածների մարման արդյունքում, կամ երբ դրամային հոդվածները վերահաշվարկվում են մի փոխարժեքով, որը տարբերվում է տվյալ հաշվետու ժամանակաշրջանում դրանց սկզբնապես ճանաչման կամ նախորդ ֆինանսական հաշվետվություններում վերահաշվարկման փոխարժեքից, պետք է ճանաչվեն շահույթում կամ վնասում այն ժամանակաշրջանում, որում դրանք առաջացել են: Հետևաբար, նշված գումարները մասնակցում են շահութաբաժինների հաշվարկին՝ եկամտի կամ ծախսի ձևով, ինչից էլ հետևում է, որ այդ մասով առաջացած շահութաբաժնի գումարները ենթակա են վճարման ՀՀ պետական բյուջե: Հարկ է նկատի ունենալ, որ նախորդ մի քանի տարիներին (2011-2014թթ., 2017թ.) արտարժույթի և արտարժույթով արտահայտված այլ ակտիվների և պարտավորությունների վերագնահատումից առաջացած արդյունքի (բացասական տարբերության) մասով որպես ծախս նվազեցվել է ավելի քան 8.2 մլրդ դրամ։
Միաժամանակ, Ընկերության դրամական հոսքերի արդյունավետ կառավարման և, այդ առումով, Ընկերության գործունեության անընդհատության ապահովման նկատառումներից ելնելով, ՀՀ ֆինանսների նախարարությունը պատրաստակամություն է հայտնում՝ քննարկել ՀՀ պետական բյուջե վճարման ենթակա շահութաբաժնի պարտավորության մնացած մասի մարումը որոշակի ժամկետով հետաձգելու և նախապես համաձայնեցված ու ՀՀ կառավարության որոշմամբ հաստատված՝ տարեկան պարբերականությամբ իրականացնելու հարցը:

	Ինչպես նշվել է Նախագծի տեղեկանք-հիմնավորման մեջ Ընկերության արտարժույթով ներգրավված երկարաժամկետ վարկերի գծով պարտավորությունները 2018թ. դեկտեմբերի 31-ի դրությամբ կազմել է շուրջ 64,9 մլրդ դրամ: Հաշվետու ժամանակահատվածում Ընկերությունում արտարժույթի և արտարժույթով արտահայտված այլ ակտիվների և պարտավորությունների վերագնահատումից առաջացել է 1 554,5 մլն դրամ դրական արդյունք (տարբերություն), և Կառավարության 03.03.2011թ. №202-Ն որոշմամբ հաստատված կարգի համաձայն այն որպես եկամուտ հաշվի է առնվում շահութաբաժնի հաշվարկի բազայում՝ ընկերության համար առաջացնելով 777,235.5 հազ. դրամ շահութաբաժնի լրացուցիչ պարտավորություն և այդ չափով դրամական ակտիվների արտահոսք, մինչդեռ Հանձնաժողովի կողմից հաստատված ընկերության սակագնի հաշվարկում այդպիսի միջոցներ նախատեսված չեն (գործող սակագնի հաշվարկում շահույթի մեծությունը նախատեսված է ընդամենը 35 մլն դրամի չափով):
[bookmark: _GoBack]Նշենք նաև, որ արտարժույթի և արտարժույթով արտահայտված այլ ակտիվների և պարտավորությունների վերագնահատման դրական և բացասական արդյունքները հաշվի չեն առնվում շահութահարկի հաշվարկման տեսանկյունից, գտնում ենք, որ ճիշտ է նաև դրանք հաշվի չառնել նաև շահութաբաժնի հաշվարկման բազայում: Միաժամանակ Ընկերությունը փաստացի չի կրում փոխարժեքային տարբերությունների արդյունքում առաջացող արտարժույթային ռիսկը, քանի որ Սակագնով գումարները նախատեսվում են փաստացի կատարված վճարումներին (արտահայտված դրամներով) համապատասխան:


	
	ՀՀ արդարադատության նախարարություն (20.09.2019թ.
01/27.2/21435-2019)
	Նկատի ունենալով «Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի                 5-րդ կետի դրույթները՝ նախագիծն անհրաժեշտ է ներկայացնել անհատական իրավական ակտի տեսքով: 
Այդ առումով նախագծից անհրաժեշտ է հանել                             3-րդ կետը՝ ելնելով «Նորմատիվ իրավական ակտերի մասին» ՀՀ օրենքի 23-րդ հոդվածի պահանջներից:

	Ընդունվել է: Որոշման նախագիծը խմբագրվել է:




